
KƏND TƏSƏRRÜFATI 
sahəsi üzrə istehsal göstəriciləri 

 2022-ci ilin yanvar-sentyabr ayları ərzində kənd təsərrüfatı məhsullarının 

ümumi istehsal həcmi ötən ilin müvafiq dövrü ilə müqayisədə 3 faiz artıb (Şəkil 1). 
  

Şəkil 1. Kənd təsərrüfatı məhsullarının fiziki həcm indeksi 
(müqayisəli qiymətlərlə, əvvəlki ilə nəzərən, %) 

Mənbə: Dövlət Statistika Komitəsi 
 

 Kənd təsərrüfatı məhsullarının ümumi istehsal həcminin dəyəri faktiki 
qiymətlərlə 8919.4 milyon manat təşkil edib ki, bunun da 43.6 faizi (3892.8 milyon 
manat) heyvandarlıq sahəsinin, 56.4 faizi (5026.6 milyon manat) bitkiçilik sahəsinin 
payına düşüb. 
 

 2022-ci ilin yanvar-sentyabr aylarında kənd təsərrüfatı, meşə və balıqçılıq 

sahəsində yaradılan əlavə dəyərin ÜDM-də payı 5.2 faiz təşkil edib (Şəkil 2). 

Şəkil 2. Kənd təsərrüfatı, meşə və balıqçılıq sahəsinin ÜDM-də payı, % 

Mənbə: Dövlət Statistika Komitəsi 

 2022-ci ilin yanvar-sentyabr aylarında yun, barama, taxıl (qarğıdalı ilə), pambıq, 

şəkər çuğunduru, tütün və yaşıl çay yarpağı istisna olmaqla bütün kənd təsərrüfatı 

məhsullarının istehsal həcmi artıb (Cədvəl 1). 
 
Cədvəl 1. Kənd təsərrüfatı məhsullarının istehsalı 

Malın adı Ölçü Yanvar-sentyabr 
2022 

Yanvar-sentyabr 
2021 

Ötən ilin müvafiq 

dövrünə nisbəti, %- lə 

Ət (diri çəkidə) min ton 411.2 399.6 102.9 

Süd min ton 1,655.5 1,627.3 101.7 

Yumurta mln. ədəd 1,486.5 1,412.2 105.3 

Yun min ton 15.6 15.9 97.8 

Barama ton 341.4 491.3 69.5 

Taxıl, qarğıdalı ilə min ton 3,047.9 3,246.8 93.9 

ondan:  

     buğda min ton 1,736.1 1,885.4 92.1 

     arpa  min ton 1,100.8 1,146.7 96.0 

Pambıq min ton 38.8 45.1 85.9 

Günəbaxan min ton 26.6 24.4 108.9 

Şəkər çuğunduru min ton 57.7 117.0 49.3 

Tütün min ton 2.9 4.8 61.0 

Kartof min ton 1,021.9 984.8 103.8 

Tərəvəz min ton 1,665.5 1,639.2 101.6 

Bostan məhsulları min ton 466.5 458.2 101.8 

Meyvə və giləmeyvə min ton 765.6 740.1 103.4 

Üzüm min ton 182.3 181.0 100.7 

Yaşıl çay yarpağı ton 818.2 1,013.3 80.7 

Mənbə: Dövlət Statistika Komitəsi 

KƏND TƏSƏRRÜFATI 
məhsulları bazarı 

 2022-ci ilin yanvar-sentyabr aylarında 621.9 milyon ABŞ dolları həcmində 
kənd təsərrüfatı məhsulu ixrac olunub. Kənd təsərrüfatı məhsulları ixracının həcmi ötən 
ilin müvafiq dövrünə nəzərən dəyər ifadəsində 8.9 faiz artıb (Şəkil 3). 

 

Şəkil 3. Kənd təsərrüfatı məhsullarının ixracı, milyon ABŞ dolları 

Mənbə: Dövlət Gömrük Komitəsi 
 
 Müqayisə olunan dövr üzrə əsas kənd təsərrüfatı məhsullarının ixrac 

göstəriciləri Cədvəl 2-də verilib. 

 
Cədvəl 2. Kənd təsərrüfatı məhsullarının ixracı 

Məhsulun 
adı 

Yanvar-sentyabr 
2022 

Yanvar-sentyabr 
2021 

Ötən ilin müvafiq 
dövrünə nisbəti, %-lə 

miqdarı 
(min ton) 

məbləği 
(mln. dollar) 

miqdarı 
(min ton) 

məbləği 
(mln. dollar) 

miqdara 
görə 

məbləğə 
görə 

Tərəvəz 213.0 181.4 235.6 183.1 90.4 99.1 
ondan:  

kartof 78.2 35.1 91.8 39.9 85.2 88.0 
pomidor 112.4 134.3 119.1 128.2 94.3 104.7 

Meyvə 200.8 257.7 187.0 215.8 107.3 119.4 
Arpa 17.4 3.6 21.6 4.1 80.6 88.1 

Tütün xammalı 5.1 15.3 2.7 6.6 1.9 d. 2.3 d. 
Pambıq mahlıcı 61.4 147.1 95.8 149.5 64.2 98.4 

Gön-dəri 3.7 10.7 3.6 9.0 103.3 119.6 
Heyvandarlıq 

məhsulları* x 6.0 x 3.1 x 2 d. 

Cəmi x 621.9 x 571.2 x 108.9 

Mənbə: Dövlət Gömrük Komitəsi 
*Heyvandarlıq məhsullarına ət, süd və qaymaq, yun, təbii bal, xam ipək və diri heyvanların dəyəri daxildir. 

621.9

571.2

2022 yanvar-sentyabr 2021 yanvar-sentyabr

 Cari ilin sentyabr ayında moruğun, kartofun, kələmin, pomidorun, soğanın və 
bibərin (qırmızı, yerli) topdansatış qiyməti əvvəlki aya nisbətən artıb, digər məhsulların 

qiyməti isə aşağı olub və ya sabit qalıb (Cədvəl 3). 
 

Cədvəl 3. Sentyabr ayında kənd təsərrüfatı məhsullarının topdansatış 

qiymətinin əvvəlki aya nisbətən dəyişməsi (manatla) 

Adı Avqust 
2022 

Sentyabr 
2022 Fərq Adı Avqust 

2022 
Sentyabr 

2022 Fərq 

Meyvə 

Alma 

Slava 

Armud 

Düşes 
0.50 0.50 0.0% 0.95 0.95 0.0% 

Palmet Krasavitsa 
0.80 0.80 0.0% 2.00 2.00 0.0% 

Şaftalı 

nektarin 

Portağal 

Türkiyə 
1.00 1.00 0.0% 2.05 2.05 0.0% 

Fədai İran 
0.90 0.90 0.0% 1.85 1.85 0.0% 

Üzüm 

Qara şanı 

Zoğal 

Boçka 
0.55 0.55 0.0% 1.35 1.35 0.0% 

Ağ kişmişi Butulka 
1.10 1.10 0.0% 1.35 1.35 0.0% 

Əncir yerli Moruq yerli 
1.05 1.05 0.0% 2.50 4.75 1.9 d. 

Limon Lənkəran Kivi idxal 
0.13 0.13 0.0% 2.90 2.90 0.0% 

Fındıq 

quru 

Qoz 

yerli 
4.10 4.10 0.0% 4.00 4.00 0.0% 

göy, qabıqlı Ukrayna 
1.60 1.60 0.0% 2.50 2.50 0.0% 

Tərəvəz 

Kartof Qazax (təzə) 
Soğan Ağdam, sarı 

0.60 0.88 46.7% 0.33 0.44 33.3% 

Kələm Tovuz (təzə) Xiyar Yelpənək 
0.53 0.88 1.7 d. 1.10 0.80 -27.3% 

Pomidor 

Zirə Yerkökü yerli 
0.75 1.45 1.9 d. 0.90 0.90 0.0% 

Göyçay 
Çuğundur yerli 

1.05 1.45 38.1% 0.60 0.60 0.0% 

Gül kələm yerli 
Sarımsaq yerli 

0.90 0.90 0.0% 2.60 2.60 0.0% 

Lobya yerli 
Badımcan yerli 

2.20 2.20 0.0% 0.39 0.39 0.0% 
Qarğıdalı 

sütülü 
yerli 

Bibər 

yaşıl (yerli) 
0.50 0.50 0.0% 1.10 1.00 -9.1% 

Noxud yerli qırmızı (yerli) 
1.45 1.45 0.0% 1.40 1.80 28.6% 

Mənbə: Kənd Təsərrüfatı Nazirliyi (www.aqrarbazar.az) 

http://www.aqrarbazar.az/

 Cari ilin sentyabr ayında narın, naringinin, armudun, moruğun, korolyokun, 
kartofun, bibərin, soğanın, xiyarın, lobyanın, çuğundurun və qarğıdalı sütülünün qiyməti 
keçən ilin müvafiq dövrünə nisbətən yüksək olub, digər məhsulların qiyməti isə aşağı 

olub və ya sabit qalıb (Cədvəl 4). 
 

Cədvəl 4. Kənd təsərrüfatı məhsullarının 2022-ci ilin sentyabr ayındakı 

topdansatış qiymətinin ötən ilin müvafiq ayına nisbətən dəyişməsi (manatla) 

Adı Sentyabr 
2021 

Sentyabr 
2022 Fərq Adı Sentyabr 

2021 
Sentyabr 

2022 Fərq 

Meyvə 

Alma Slava 

Armud 

Krasavitsa 
0.50 0.50 0.0% 0.85 2.00 2.4 d. 

Şaftalı 

Fədai Konfrans 
1.35 0.90 -33.3% 1.15 1.75 52.2% 

nektarin Moruq yerli 
1.35 1.00 -25.9% 2.00 4.75 2.4 d. 

Nar yerli 
Portağal Misir/Türkiyə 

0.85 1.00 17.6% 1.85 2.05 10.8% 

Naringi yerli 

Limon 

Lənkəran 
1.25 1.75 40.0% 0.20 0.13 -35.0% 

Üzüm 

Ağadayı Türkiyə 
1.15 1.15 0.0% 0.20 0.20 0.0% 

Kardınal Korolyok yerli 
0.95 0.90 -5.3% 0.55 1.05 1.9 d. 

Qoz yerli 
Fındıq quru 

4.75 4.00 -15.8% 4.75 4.10 -13.7% 
Tərəvəz 

Kartof Tovuz (təzə) 
Soğan Ağdam, sarı 

0.75 0.88 17.3% 0.26 0.44 1.7 d. 

Pomidor 

Çəhrayı Xiyar Melit 
3.50 1.45 -58.6% 0.45 0.55 22.2% 

Masallı Yerkökü yerli (iri) 
1.35 0.65 -51.9% 1.05 0.90 -14.3% 

Kələm Qusar/Xaçmaz 
Gül kələm yerli 

0.78 0.70 -10.3% 1.30 0.90 -30.8% 

Sarımsaq yerli Lobya yerli 
2.80 2.60 -7.1% 2.00 2.20 10.0% 

Bibər yaşıl (yerli) 
Çuğundur yerli 

0.58 1.00 1.7 d. 0.45 0.60 33.3% 

Balqabaq yerli Noxud yerli 
0.30 0.23 -23.3% 1.70 1.45 -14.7% 

Badımcan yerli Qarğıdalı 

sütülü 
yerli 

0.65 0.39 -40.0% 0.43 0.50 16.3% 

Mənbə: Kənd Təsərrüfatı Nazirliyi (www.aqrarbazar.az) 

http://www.aqrarbazar.az/

KƏND TƏSƏRRÜFATI 
sahəsinə dövlət dəstəyi 

 2022-ci ilin yanvar-sentyabr ayları ərzində Aqrar Kredit və İnkişaf Agentliyi 
tərəfindən 6809 kənd təsərrüfatı texnikasının satışı maliyyələşdirilib (Cədvəl 5). 

 
Cədvəl 5. Lizinqə verilmiş kənd təsərrüfatı texnikası (ədəd) 

Texnikanın adı Cəmi 
(2005 – 30.09.2022) 

2022-ci ilin yanvar-sentyabr 
ayları ərzində lizinqə verilib 

Cəmi 59526 6809 

Taxılyığan kombayn 1147 42 
Pambıqyığan kombayn 222 0 
Traktor 14214 1079 
Digər texnikalar 43943 5688 

Mənbə: Kənd Təsərrüfatı Nazirliyi 
 

 2022-ci ilin yanvar-sentyabr ayları ərzində Aqrar Kredit və İnkişaf Agentliyi 

tərəfindən aqrar sektorda fəaliyyət göstərən 3237 fiziki və hüquqi şəxsə 51.7 milyon 
manat məbləğində güzəştli kredit verilib. Bunun 32.4 milyon manatı texnika və 
avadanlıq təyinatlı kreditlər, 230 min manatı güzəştli kreditlər, 19.1 milyon manatı 

mikrokreditlər, 10 min manatı isə damazlıq heyvan alışı üçün kreditlərdir. 

 2022-ci ilin yanvar-sentyabr ayları ərzində Aqrar Kredit və İnkişaf Agentliyi 

tərəfindən 2470 baş damazlıq heyvan (2150 baş iribuynuzlu, 310 baş xırdabuynuzlu, 10 
baş dəvə) alışına 7.4 milyon manat, habelə kənd təsərrüfatı texnikası və avadanlıqlarının 

alışı üçün 56.0 milyon manat məbləğində güzəşt vəsaiti ayrılıb. 

XƏBƏRLƏR 
 
 

 
NAZİR İNAM KƏRİMOV 

QAZAXDA VƏTƏNDAŞLARI QƏBUL EDİB 
 
Azərbaycan Respublikasının Prezidenti İlham Əliyevin tapşırıq və tövsiyələrinə əsasən, 

mərkəzi icra hakimiyyəti orqanlarının rəhbərləri bölgələrdə vətəndaşların qəbulunu keçirir, 
onların müxtəlif məsələlərlə bağlı müraciətlərinin, ərizə və şikayətlərinin müsbət həll olunması 

üçün tədbirlər görürlər. Tərtib edilən qəbul cədvəlinə müvafiq olaraq kənd təsərrüfatı naziri 

İnam Kərimov sentyabrın 24-də Qazax Dövlət Aqrar İnkişaf Mərkəzinin inzibati binasında 

Qazax, Ağstafa, Tovuz və digər rayonlardan olan vətəndaşları qəbul edib, onların 

müraciətlərini dinləyib, ərizə və şikayətlərinə baxıb. 

Qəbuldan öncə nazir İnam Kərimov və Qazax Rayon İcra Hakimiyyətinin başçısı Rəcəb 
Babaşov ümummilli lider Heydər Əliyevin şəhərin mərkəzində ucaldılan abidəsini ziyarət edib, 
önünə tər çiçəklər qoyaraq xatirəsini ehtiramla yad ediblər. Daha sonra Qazaxdakı Şəhidlər 
Xiyabanında torpaqlarımızın azadlığı və ərazi bütövlüyü uğrunda canından keçərək şəhidlik zirvəsinə 
ucalan qəhrəman Vətən övladlarının xatirəsi yad olunub, məzarları üzərinə gül dəstələri düzülüb. 

Daha sonra nazir İnam Kərimov Qazax Dövlət Aqrar İnkişaf Mərkəzinin inzibati binasında 

yaradılan şəraitlə tanış olub, fermerlərə informasiya-məsləhət xidmətinin göstərilməsində iştirak edən 
Aqrar İnkişaf Könüllülərinin bir qrupu ilə görüşüb. 

Nazirliyin idarə və tabeli qurumlarının rəhbərlərinin iştirakı ilə keçirilən qəbulda 30 nəfərin 

müraciətinə baxılıb. Qəbula gələn vətəndaşların müraciəti əsasən fermerlərə güzəştli şərtlərlə 
kreditlərin verilməsi, kənd təsərrüfatı texnikası və təsərrüfat suyu ilə təminat, ixtisasa uyğun işlə 
təminedilmə və digər məsələlərlə bağlı olub. 

Nazir İnam Kərimov hər bir vətəndaşın müraciətini diqqətlə dinləyib, qaldırılan məsələlərin 
hərtərəfli öyrənilməsi və qanunvericiliyin tələblərinə uyğun olaraq qısa müddətdə həll edilməsi üçün 
müvafiq tapşırıqlar verib. Vətəndaşların müraciətlərinin bir qismi yerindəcə həllini tapıb, qaldırılan 

bəzi məsələlər isə araşdırılması üçün nəzarətə götürülüb. Nazirliyin fəaliyyət dairəsinə aid olmayan 
müraciətlər müvafiq qurumlara çatdırılmaq üçün qeydiyyata alınıb. 

Nazir vətəndaşlarla görüş zamanı dövlət başçısının kənd təsərrüfatının inkişafı ilə bağlı 

imzaladığı sərəncamların kənd təsərrüfatı istehsalçılarının rifah halının yaxşılaşdırılmasına və 
ölkəmizdə bu sahənin inkişafına təkan verəcəyini vurğulayıb. 

Qəbula gələn vətəndaşlar göstərilən diqqət və qayğıya görə Prezident İlham Əliyevə 
minnətdarlıqlarını bildiriblər. 

Qazax Dövlət Aqrar İnkişaf Mərkəzinin binasında Aqrar Xidmətlər Agentliyinin Səyyar 
Xidmət Qrupu mexanizatorlar üçün səyyar xidmət təşkil edib. Xidmət zamanı etibarlılıq müddəti 
bitən traktor və digər mexaniki nəqliyyat vasitələrini idarə etmək üçün mexanizatorların sürücülük 

vəsiqələri yeniləri ilə əvəz edilib. “Səyyar Xidmət” qrupu öz fəaliyyətini gün ərzində davam etdirib. 
Nazir İnam Kərimov səyyar xidmətin təşkili prosesi ilə maraqlanıb, mexanizatorların 

müraciətlərini dinləyib, lazımi tövsiyələrini verib. 

KƏND TƏSƏRRÜFATI NAZİRLİYİNDƏ 

AQRAR SAHƏ ÜZRƏ İXTİSASLAŞMIŞ STARTAPÇILARLA GÖRÜŞ 
 
Kənd təsərrüfatı naziri İnam  Kərimov aqrar sahədə keçirilmiş müsabiqə və yarışmaların 

qalibi olan startapçılarla görüşüb. Görüşdə çıxış edən nazir bildirib ki, Azərbaycan 
Respublikasının Prezidenti cənab İlham Əliyevin müəyyən etdiyi siyasətə uyğun olaraq bütün 
sahələrdə innovativ həllərin tətbiqi ilə bağlı mühüm tədbirlər həyata keçirilir. İnnovasiyaların 

tətbiqi Kənd Təsərrüfatı Nazirliyinin fəaliyyətinin üç ana prinsipindən biridir. Aqrar sahədə 
məhsuldarlığın yüksəldilməsi və aqrar idarəetmənin təkmilləşdirilməsi məqsədilə kənd 
təsərrüfatında innovasiyaların təşviq və tətbiqi, aqrar startapların inkişafı, innovasiyalardan 

və rəqəmsal texnologiyalardan geniş istifadə olunması üçün davamlı dəstək tədbirləri davam 
etdiriləcək. 

Görüşdə iştirak edən “Teknofest” Aviasiya, Kosmos və Texnologiya Festivalı, “Agro X”, 

“Greenovation”, “Ideathon on Agrinnovation”, “Baku Food Hackathon” müsabiqəsinin iştirakçıları 

öz layihələri və yaratdıqları yeni məhsul və həllərin prototipləri barədə ətraflı məlumat veriblər. 
Tədbirdə fındıq məhsulunu toplayan qurğu, arıçılıqda “varatoz” gənəsinə qarşı mübarizə, yerli bal 
istehsalçıları arasında birbaşa əlaqələrin qurulması üzrə platforma, suvarmanın süni intellektlə 
idarəolunması avadanlığı, ağıllı istixana idarəetmə sistemi, sitrus meyvələrinin emalı üçün 

biotexnoloji laboratoriya, balıq yetişdirmə və hidroponik əkinçiliyin sintezinə əsaslanan sistem 
barədə təqdimatlar keçirilib, məhsulların prototipləri əyani nümayiş olunub. 

Startap layihələrinin müəllifləri bölgələrdə keçirilən innovasiya festivallarında iştirak 

etdiklərini bildirib, fermerlərlə birbaşa əlaqələrin qurulmasında göstərilən dəstəyə görə Aqrar 
İnnovasiya Mərkəzinə təşəkkür ediblər. 

“PAMBIQÇILIQDA MÖVCUD VƏZİYYƏT 

VƏ MƏHSUL YIĞIMINA HAZIRLIQ” MÖVZUSUNDA 
REGİONAL MÜŞAVİRƏLƏR KEÇİRİLİB 

  
Sentyabrda Respublikada pambıq yığımına start verilib. Kənd Təsərrüfatı Nazirliyi 

məhsul yığımına hazırlıq prosesini dəyərləndirmək məqsədilə Nazirliyin Mərkəzi Aparatının 

rəhbəri Rəfail Quliyevin sədrliyi ilə pambıqçılıq rayonlarında regional müşavirələr keçirib. 
“Pambıqçılıqda mövcud vəziyyət və məhsul yığımına hazırlıq” mövzusunda ilk regional 

müşavirə Sabirabad rayonunda təşkil olunub. 

Daha sonra İmişli, Salyan və Bərdə rayonlarında eyni mövzuda müşavirələr keçirilib. 
Müşavirələrdə rayon icra hakimiyyətlərinin rəhbərliyi, pambıq tədarükü və emalı ilə məşğul olan 

şirkətlərin nümayəndələri, eləcə də Sabirabad, Saatlı, Kürdəmir, İmişli, Beyləqan, Füzuli, Zərdab, 
Salyan, Neftçala, Biləsuvar, Bərdə, Ağcabədi, Tərtər, Ağdam, Yevlax və Goranboy rayonlarından 

1000-dən çox pambıqçı fermer iştirak edib. 
Qeyd edilib ki, ölkədə pambığın mexanikləşdirilmiş üsulla yığılması üçün texnika sayı 

tələbatdan çoxdur. Normativ məlumatlara əsasən, 100 min ha pambıq sahəsinin məhsulunun vaxtında 

maşınlarla yığılması, tədarükü və daşınması üçün 350 ədəd pambıqyığan kombayn və 1050 ədəd 
traktor yedəyi tələb olunur. Aidiyyəti qurumlardan alınmış məlumatlara əsasən, Respublikamızda 

pambıq yığımında istifadə olunan pambıqyığan kombaynların sayı 447, traktor yedəyinin sayı isə 
3085 ədəddir. Bu rəqəmlər əvvəlki illərdə olduğu kimi bu il də pambığın texnika vasitəsilə yığımında 
heç bir çətinlik olmayacağını göstərir. Artıq pambıqçılıq rayonlarının texnikaya olan tələbatı 

müəyyən olunub, texnikanın tələbata uyğun dislokasiyası həyata keçirilib. 
Müzakirələrdə texnika, gübrə, toxum, dərman və su təminatı, subsidiyaların verilməsi ilə bağlı 

məsələlər ətrafında fikir mübadiləsi aparılıb, fermerlərin təklifləri qeydiyyata alınıb. 

ZAQATALADA FINDIQ VƏ FINDIQ MƏHSULLARININ 

SƏRGİ-SATIŞ YARMARKASI 
 
Sentyabrın 13-də Zaqatalada fındıq və fındıq məhsullarının sərgi-satış yarmarkası 

keçirilib. Heydər Əliyev Parkında təşkil olunan sərgidə 20-yə yaxın çeşiddə 500 kiloqrama 
yaxın qərzəkli meyvələr, yerli sənətkarların fındıq, qoz və şabalıddan hazırladığı tətbiqi sənət 
nümunələri, fındıq emalı və ixracı ilə məşğul olan müəssisələrin, elmi tədqiqat institutlarının 

istehsal etdiyi məhsullar nümayiş olunub. 

Kənd Təsərrüfatı Nazirliyinin təşkilatçılığı ilə keçirilən tədbirin əsas məqsədi Zaqatalanın kənd 
təsərrüfatı üçün ənənəvi sahələrdən olan fındıqçılığın, həmçinin qərzəkli meyvəçiliyin daha geniş 

təbliğ edilməsidir. 
Tədbirin açılış mərasimində çıxış edən Zaqatala Rayon İcra Hakimiyyətinin başçısı Mübariz 

Əhmədzadə bildirib ki, fındıqçılıq ötən əsrin ortalarından başlayaraq rayonun kənd təsərrüfatında 

ənənəvi sahələrdən birinə çevrilib. Hazırda Zaqatalada yeni fındıq bağlarının salınması istiqamətində 
davamlı iş aparılır. Görülən işlər nəticəsində rayon həm fındıq bağlarının sahəsinə, həm də fındıq 

istehsalına görə birinci yerdədir. Rayonda bu cür sərgi və yarmarkaların, festivalların keçirilməsi 
qərzəkli meyvəçiliyin təbliği ilə yanaşı rayonun turizm potensialına da müsbət təsir göstərir. 

Kənd təsərrüfatı nazirinin müavini Sarvan Cəfərov bildirib ki, illərdir öz populyarlığını qoruyub 

saxlayan bu formatda tədbirlərin Zaqatalada keçirilməsi təsadüfi deyil: “Zaqatala həm də ölkəmizin 
ən böyük fındıqçılıq rayonudur, Azərbaycanda mövcud olan fındıq bağlarının 25 faizi bu rayonda 

yerləşir, ölkə üzrə istehsal olunan fındığın isə 45 faizi Zaqatalada yetişdirilir. Fındıq ölkəmizdə ən 
populyar qərzəkli meyvələrdən biri olmaqla yanaşı həm də xarici ölkələrə ən çox ixrac olunan 
məhsullardan  biridir.  Ölkəmizdə  fındıqçılığın  inkişafına  dövlət  tərəfindən  dəstək  verilir.  Fındıq  

əkinləri subsidiyalaşdırılır, yeni salınan intensiv fındıq bağlarına ilk dörd il ərzində hər hektara 730 
manat subsidiya verilir. Eyni zamanda boş olan Meşə Fondu torpaqlarında, dağlıq və dağətəyi 
ərazilərdə salınacaq intensiv fındıq bağlarının hər hektarına görə 4400 manat birdəfəlik əkin 
subsidiyası ödənilir. Fındıqçılığın inkişafına dövlət dəstəyi bununla yekunlaşmır, digər intensiv 
meyvə bağlarında olduğu kimi, fındıq bağlarında çəkilmiş müasir suvarma sistemlərinin dəyərinin 40 
faizi dövlət tərəfindən ödənilir”. 

Nazir müavini qeyd edib ki, dövlət tərəfindən fındıqçılığın inkişafının dəstəklənməsi 
fermerlərimizin bu sahəyə marağını kifayət qədər artırıb: “Bar verən bağların artması ölkənin ixrac 
potensialına da müsbət təsir göstərir. Azərbaycan fındığının ixrac coğrafiyası da genişlənir, 
məhsullarımız İtaliya, Rusiya, Almaniya, Qazaxıstan, İsveçrə və digər ölkələrə ixrac edilir”. 

Avropa İttifaqının Azərbaycandakı Nümayəndəliyinin rəhbəri, səfir Peter Mixalko, BMT-nin 
Ərzaq və Kənd Təsərrüfatı Təşkilatının (FAO) Azərbaycan nümayəndəliyinin rəhbəri Mələk 
Çakmak, Azərbaycan Qida Təhlükəsizliyi Agentliyinin rəhbərliyi və digər şəxslər sərgi- yarmarkanın 

işinə uğurlar diləyiblər. 
Daha sonra tədbir iştirakçıları sərgilənən məhsullar, tətbiqi sənət nümunələri və əl işləri ilə tanış 

olub, fındıq istehsalı və emalı ilə məşğul olan şirkətlərin nümayəndələri və fermerlərlə görüşüblər. 
Görüşlərdə məhsul yığımının gedişi, məhsuldarlığın artırılması üçün görülən işlər, intensiv və 
superintensiv meyvə bağlarının salınmasında tətbiq olunan yeniliklər, fındıq məhsullarının emalı və 
ixracı ətrafında fikir mübadiləsi aparılıb, təkliflər qeydə alınıb. 

